
        
            
                
            
        

    
	Кириллд буулгасан Баатад Г. Ням-Очир

	ГҮҮНИЙ ҮРС ГАРГАХЫН ЦАЦАЛ

	Цогт охин тэнгэр сангийн захиалгаар Цагаан бамбарууш хэвлэлийн газарт 2026 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Гүүний үрсү (хөрөнгө) гаргах тухай

	“Гүүний үрсү (хөрөнгө гаргах) гаргах” тахилга бас Цагаан сүргийн тахилга ч гэнэ. Хаанд өргөсөн цагаан шарга өнгийн дархан сүргийн ууган унаганы сүүг тэнгэрт өргөж, доорх санг уншдаг байжээ.

	Ордосын Эзэн хороонд "Өндгөн цагаан сүргийн тахилга" боллог. 99 цагаан гүү уяж, сүүг нь Чингис хаанд эхэлж амсуулан, тэнгэрт цацаж, их найр наадам хийнэ. 

	Гүүний сүүгээр тахих, хийморь хийсгэх зэрэг бол Bon ёсны зан үйл. Яруу найргийн хувьд ч онцлог. Нэн эртний уламжлалыг авч үлдсэн Говь-Алтайн урианхайнуудын дундаас олдсон нэгэн гүүний үрсү гаргах ерөөлийг та бүхэнд танилцуулж байна. 

	Энэ бол Монголд жирийн айл хийчихдэг л тахилга.

	Монголд одоо ч хийсээр л байгаа.

	Баатад Г. Ням-Очир

	Дээр суут богд хоромхонд үүдзэм

	Зүлэгт голын эхэнд буулгазам

	Зусан хур оруулзам

	Даян түмнээн хураазам

	Далан гурван гүү уяулзам

	Зүрчидэйн Чуу мэргэнээр зэлээн татуулзам

	Ойрдын Хар хяруугаар унагаан уургалуулзам

	Тангадын сэцнээр тогоогоо тавиулзам

	Татарын Шихин хутгаар тамгаа сийлүүлзэм

	Цагаадай өвгөнөөр цацалаа цацуулзам

	Цахулун Отгоноор хөнөгөө бариулзам

	Хөх аргад энд тэнд татан ажгуу

	Хөдлөх зөн билгээ энд дэлгэн ажгуу

	Ал аяганд өөх хоригохом ажгуу

	Торгон галдаа өөх турхан үсэг дүрс тусган ажгуу

	Хамгийн эзэн хаан хатан хоёр 

	Тоолшгүй өлзий хутаг хоёрыг эрэн суран суунам

	Эрэхүй есөн хүслээр заяа жарганаан атугай

	Алдарт бурхны номлосон Аръяа Дара нь эрдэнэ ниттэй

	Мууг тонилгогч Авид бурханд мөргөмүй

	Эмүхэн дээд эрхт Мөнх тэнгэр

	Эл этүгэн эх

	Хамгийн дээд хан Мөнх тэнгэр

	Хан газар ус

	Түмэн од

	Дүгрэг саран

	Алман наран

	Алтан одон

	Өдрийн чинь сайныг татан байж

	Өлзийт өдөр чинь

	Сарын чинь сайныг татан байж

	Сайн өдөр чинь сацнам

	Сайн өдөр чинь сацахын чинь учир юу вэ гэхүл

	Хөх мөнх тэнгэрээс заяат төрсөн

	Хөх алагч гүүний чинь сүү

	Хөдлөх бүгдийн чинь эс амссан

	Хөх алаг унаганы чинь амссан

	Хан мөнх тэнгэрээс заяат төрсөн

	Харагч гүүний чинь сүү

	Хамаг бүгдийн чинь эс амссан

	Хар унага чинь амссан 

	Халтын чинь эс амссан

	Хээр унага чинь амссан

	Амандын чинь эс амссан

	Алаг унаганы чинь амссан

	Сарвай ба хөхөл таван хуруу хүрсэн

	Сэлбэн тусав гэхүл гар цалин чинь хүрсэн

	Өргөн их өчиг

	Тарган их тахил өчин сацан суунам

	Арван зүгийн гурван цагийн хамаг бурхдад арван гурван ес цац

	Дивангар бурханд гурван ес цац

	Хаан нь Шигимуни бурханд гурван ес цац

	Ирээдүйн Майдар бурханд гурван ес цац

	Хамаг бодисадвад гурван ес цац

	Дөрвөн догшдод дөрвөн ес цац

	Бяруузана бурханд гурван ес цац

	Агчоби бурханд гурван ес цац

	Раднасамбуу бурханд гурван ес цац

	Авид бурханд гурван ес цац

	Амогхасиди бурханд гурван ес цац

	Газар оршуулагч тидши бодисад гурван ес цац

	Дөрвөн зовхис найман хязгаарын хатан бурхдад гурван ес цац

	Тэнгэр нарын хан хурмаст тэнгэрт гурван ес цац

	Уулын хаан Сүмэр таг-д гурван ес цац

	Усны хаан Амамандахи далайд гурван ес цац

	Модны хаан ил сэлт Сала модонд гурван ес цац

	Өвсний хаан хүүхэн гүргэм-д гурван ес цац

	Галын ли-д гурван ес цац

	Одны хаан рах цурваа-д гурван ес цац

	Салхины хаан хийгээс хий Хянганд гурван ес цац

	Эмийн хаан аралунд гурван ес цац

	Шувууны хаан гарди-д гурван ес цац

	Араатны хаан Хар хул-д гурван ес цац

	Өвсний өөх усаан хориод болгогч ивээгч хавтад-д гурван ес цац

	Элбэгийг мэдүүлсэн эрхт Малаяа тэнгэрт есөн цагаачдын сүү есөн ес цац

	Айрсан ээж байрсан 

	Баясаж эгэл заяагаа атугай

	Хамгийг мэдүүлсэн хан Мөнх тэнгэртээ есөн ес цац

	Дайсан тэнгэрт дөрвөн ес цац

	Алтан саранд хоёр ес цац

	Алман нарнаа хоёр ес цац

	Эсрүн хурмаст тэнгэрт хоёр ес цац

	Өгсөн тэнгэрт хоёр ес цац

	Их Судада тэнгэрт хоёр ес цац

	Баатар тэнгэрт хоёр ес цац

	Дөрвөн зовхисын тэнгэрт дөрвөн ес цац

	Найман хязгаарын тэнгэрт найман ес цац

	Зол тэнгэрт хоёр ес цац

	Тэнгэрийн доогуур үүлний дээгүүр явагч арван хоёр тайсу-д арван хоёр ес цац

	Ахын тэнгэрт хоёр ес цац

	Дүүгийн тэнгэрт хоёр ес цац

	Тэнгэр нарын элч Хонд-д гурван ес цац

	Эрхт Долоон бурхнаа долоон ес цац

	Эрхт Алтан гадаст дүүрэн ес цац

	Этүгэн эхийн элч тайсу-д гурван ес цац

	Баруун этгээд ивээгч хавтдад гурван ес цац

	Өндгөн цагаанаа хоёр ес цац

	Баруун зүг Номч тэнгэрт хоёр ес цац

	Хүлигэр тэнгэрт хоёр ес цац

	Очир тэнгэрт хоёр ес цац

	Ач жайл тэнгэрт дүүрэн ес цац

	Гучин гурван заргач тэнгэрт нэг ес цац

	Баруун зүгийн Хийс тэнгэрт нэг ес цац

	Хөлчин тэнгэрт нэг ес цац

	Атаа тэнгэрт нэг ес цац

	Өвсөн уулнаа нэг ес цац

	Сүмбэр уулнаа нэг ес цац

	Ганга мөрнөө нэг ес цац

	Энэтхэгийн Очирт сууринд нэг ес цац

	Номын мөнх газар(Лхас)-аа нэг ес цац

	Эрхт мөсөн уул тэргүүтэн гурван зуун жаран нэгэн төрөлхтөн 

	Гучин таван уулнаа нэг ес цац

	Дэрхрэн хурах газрын эзэд 

	Цурхиран чуулах усны эзэн Цагаан давснаа нэг ес цац

	Огторгуйн нуур, Хөх нуур, Хар нуур тэргүүтэн хамаг нуурт нэг ес цац

	Хэнгэргийн дуун мэт дүнгэнэгч

	Цангийн дуун мэт цангинагч зүүн этгээдэд нэг ес цац

	Цагаан өнгөт Загарвадын хувилгаан биет

	Хальст цолмон гэрэлтэд нэг ес цац

	Алтач хаан эгэт алаг цолмон бэлчирт 

	Арван хоёр мөрөн цутгалант

	Хатан эхэд нэг ес цац

	Хятадын Утай шан ууланд нэг ес цац

	Суурин газар нэг ес цац

	Балчин арланд нэг ес цац

	Бурхан Халдунд нэг ес цац

	Бураат хаанаа нэг ес цац

	Их газар нэг ес цац

	Хангай хаанд нэг ес цац

	Дархан уулнаа нэг ес цац

	Этэр Алтай, Сэнгүр Тэргэлж,

	Халист Хүчээ цувраа-д нэг ес цац

	Алтай хаанд нэг ес цац

	Товон хаанаа нэг ес цац

	Залман хаанаа нэг ес цац

	Шунхал хаанаа нэг ес цац

	Гучин таван түшмэдийн уулнаа нэг ес цац

	Алшаа Арбус хаанаа нэг ес цац

	Муна хаанаа нэг ес цац

	Дээр асан Таван хутагтанд таван ес цац

	Жэтгү хаанаа нэг ес цац

	Хар модноо нэг ес цац

	Шүрэн хаанаа нэг ес цац

	Айбага, Хяртахуунаа, Төмөр улх, Түргэн хаанаа нэг ес цац

	Шанд Хэйвэн Хүрд балгаснаа нэг ес цац

	Онон мөрнөө нэг ес цац

	Хэрлэн мөрнөө нэг ес цац

	Цээл мөрнөө нэг ес цац

	Туул мөрнөө нэг ес цац

	Гуа довноо нэг ес цац

	Эрчит мөрнөө нэг ес цац

	Дэлүүн болдогт нэг ес цац

	Дэвсэх саглагар модноо нэг цац

	Онги-ийн голын хайр хавцгайд нэг ес цац

	Махгалын манлай Улаан хошуунд нэг ес цац

	Улаан мөрөн, Бугын голд нэг ес цац

	 

	[image: Image]

	 

	Далан долоон Этүгэн эхийн шагайн чинээ чулууны эздэд нэг ес цац

	Шагайн чинээ мөсний эздэд нэг ес цац

	Хамаг амьтан нүүх нутаг

	Буух худаг 

	Бут бүрийн бурхан

	Хад бүрийн хаан болсноо нэг ес цац

	Тохойн төдий толгойн эзэд

	Тохмын төдий талын эзэд тэргүүлэн

	Хамаг хан газар уснаа нэг ес цац

	Онийн төдий хөтлийн эзэд

	Хялгасны төдий замын эздэд дүүрэн ес цац

	Эрхт Малаяа тэнгэртэн

	Эл Этүгэн эхийн хан мөнх тэнгэртэн

	Хан газар ус эрхт тэнгэр нар

	Эл Этүгэн эхийн 

	Өргөн өчиг

	Тарган тахил

	Арвин цацал

	Хутагт хурим

	Хайрлах хаан хатан 

	Хаад тайж нар, номчин элбэг болтугай

	Эрхт Шигмуни бурхны шашин ном нэмээд

	Эрдэмтэн хутагтны буяны хүчин эрж

	Хутагт хүргэгч дээд лам нарын буяны үндсээр эрхлэн

	Ном бичүүлэхийн буяны өглөгөөр 

	Эрдэнэт ерөөл эн тэргүүн ухаан энд буюу

	Эзэд хийгээд эд бүгд баян болтугай

	Өвчин зэтгэр, хатиар хамуу үгүй

	Өвс ус намар хавар хур элбэг ортугай

	Өвөл цасны цагаар эсэн мэнд тарган

	Он бүр элбэг төртүгэй

	Чоно араатан бүү халдтугай

	Зовох зовлон ба

	Зуд турхангүй болтугай

	Зуны зуслан элбэг болтугай

	Хулгайд бүү ортугай

	Худаг усан эрэгт бүү унатугай

	Гутамшигт муу үйлст бүү учралдтугай

	Хотол ер бүгдэд дайсан үгүй болтугай

	Зууны эх

	Мянганы эцэг

	Түмний сүрэг болтугай

	Сүр сүнс зүс тань нэг болтугай

	Дэрст голын эхэнд буулгаж

	Зээрд цуугчдыг уяулж

	Гутамшигт мууг арилгаж

	Хотол ер бүгд энд ундалтугай

	Хулст голын эхэнд буулгаж

	Хулан цуугчдыг уяулж

	Хотол ер бүгд 

	Эсэн мэнд амгалан болтугай.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	— хэвлэгдсэн номыг цахим хэлбэрт оруулах,

	— цахимд оруулсан номыг ариутган шүүх,

	— цахим технологийн тоног төхөөрөмж авах,

	— цахим номын санг өргөжүүлэх,

	— цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

